
24 Novanm 2020 
Chè fanmi,      
 
Pandan fèt Thanksgiving ap apwoche a, mwen vle fè nou konnen kòman mwen rekonesan pou pasyans nou ak 
kolaborasyon nou, ak kòman mwen santi se yon onè pou mwen sèvi oumenm ak timoun ou yo. Nou pase anpil 
ansanm ane sa a. Men, malgre moman difisil sa yo, nou te montre nasyon an, ak mond lan, ke Vil Nouyòk se pa 
sèlman yon gwo vil nan lajò, men se yon kominote bon moun, moun byenveyan ki—lè moman yo difisil—reyini 
pou pwoteje ak sipòte youn ak lòt.    
 
Fèmen tout bilding lekòl nou yo pou aprantisaj anpèsòn pou yon dezyèm fwa ane sa a se te youn nan aksyon ki 
pi fè mal mwen te oblije pran kòm Chanselye lekòl yo. Mwen konnen li dekourajan pou plizyè santèn  milye elèv 
ki te kontan anpil lè yo te tounen nan salklas pou aprann fas-a-fas avèk pwofesè yo ak kamarad klas yo. Li difisil 
menm jan an pou adilt, ki te oblije fè plis ajisteman nan orè yo ak lavi yo. Sepandan se yon fèmti tanporè, epi nou 
pral reouvri dèke li an sekirite pou nou fè sa. Oumenm ak fanmi ou fè pati efò sa a—paske se nou tout ki pou 
travay ankò pou nou fè to COVID-19 lan desann pou nou kapab reouvri pòt nou pou ansèyman ak aprantisaj .  
 
Nivo ogmantasyon enfeksyon COVID-19 la an jeneral nan vil la trè enkyetan, epi nou dwe ranfòse plis prekosyon 
toujou  pou kominote lekòl nou yo. Se poutèt sa, yo pap pèmèt okenn elèv retounen nan bilding lan san yon fòm 
konsantman ki siyen pou yo fè tès nan lekòl la. Ou dwe bay konsantman ou nan premye jou pitit ou a ap reprann 
aprantisaj anpèsòn lan. Si ou te deja bay konsantman an atravè NYCSA oswa sou fòm papye, nou ankouraje w 
pou voye l ankò pou asire nou gen fòm ki pi ajou a nan dosye nou. Ou ka jwenn eksplikasyon sou fason pou voye 
konsantman an byen fasil pi ba a.  
 
Pandan tan sa a, nou mete ansanm kèk resous pou ede oumenm ak timoun ou yo pran avantaj maksimòm aprantisaj 
adistans lan. Nan dokiman Mizajou pou fanmi sa a, w ap jwenn enfòmasyon sou:    
 

• aparèy pou aprantisaj adistans  
• obligasyon pou prezans nan enstriksyon adistans  
• fason yo bay nòt pou ane lekòl 2020-21  
• kòman pou bay konsantman pou tès nan lekòl la (lè nou rekòmanse avèk apantisaj miks)  
 

Mwen vle tou fè ou sonje ke nevyèm prim anyèl  Big Apple la, ki onore pwofesè ak konseye kolèj ak karyè 
eksepsyonèl, demare dènyèman. Ane sa a, li espesyalman enpòtan pou onore pwofesè oswa konseye ki te fè yon 
diferans nan lavi pitit ou a. Nonmen yon edikatè avan delè 10 janvye 2021 an lè w ale sou 
sitwèb Big Apple Awards la nan schools.nyc.gov/bigappleawards.  
 
Epi n ap raple fanmi lekòl segondè nou yo Komisyon Regents ak Depatman Edikasyon Eta Nouyòk te anile tout 
egzamen Regents ki te pwograme pou janvye 2021 an. Pa gen okenn desizyon ki pran konsènan si y ap bay 
egzamen Regents nan mwa jen ak out 2021, men nou gen pou fè w konnen dènye nouvèl yo depi nou resevwa 
yo.  
 
Pandan n ap kontinye konsantre sou pwoblèm ak bezwen imedyat nan ane san parèy sa a, nou ap panse tou sou 
lavni, espesyalman sou admisyon lekòl presegondè ak segondè. Nou ap egzamine avèk anpil atansyon tout 
chemen posib pou règleman admisyon pou ane lekòl 2021-22 an, epi nou gen pou pataje nouvo enfòmasyon avèk 
ou pi vit posib.  
 

http://schools.nyc.gov/bigappleawards

Nou reyalize anpil ansanm malgre anpil difikilte  twoublan. Mwen vle asire ou tout moun nan DOE ap travay san 
pran souf pou asire timoun ou yo kontinye resevwa bon kalite edikasyon yo merite a.   
 
Nan non mwenmenm ak tout moun nan Depatman Edikasyon, mwen swete oumenm ak fanmi ou yon bon fèt 
Thanksgiving an sante.   
 
Avèk senserite, 

  
Richard A. Carranza  
Chanselye  
Depatman Edikasyon Vil Nouyòk  

Mizajou pou fanmi, 24 novanm 2020  
  
Aparèy pou aprantisaj adistans  
  
Eske ou bezwen yon aparèy oswa sipò teknik? Ou bezwen èd avèk yon aparèy ki anpàn, pèdi oswa yo volè? 
Rele biwo èd IT DOE a nan 718-935-5100 epi peze 5 pou jwenn asistans.   
 
Ou ka jwenn èd tou byen vit sou entènèt:   

• Chèche sijè sipò teknik: schools.nyc.gov/technicaltools    
• Ranpli yon tikè demand pou sipò teknik: schools.nyc.gov/techsupport   
• Mande yon aparèy: schools.nyc.gov/devices  
• Jwenn èd avèk iPad DOE prete w la: schools.nyc.gov/ipadfixes   
• Pwoblèm avèk koneksyon entènèt ou: schools.nyc.gov/internet  
  

Pou enfòmasyon sou platfòm pitit ou ka itilize ak fason pou sipòte li pandan aprantisaj adistans, ale sou 
schools.nyc.gov/remotechecklist.  
 
Obligasyon pou prezans nan enstriksyon adistans  
  
Pandan nap kontinye adapte nou avèk tout chanjman ane lekòl sa a, yon sèl bagay ki rete menm jan an se 
objektif nou pou chak elèv aprann ak konekte avèk yon adilt ki ba l atansyon nan lekòl li chak jou. Kòm nou 
deja anonse l, pou ane lekòl la 2020-21, nou ap retounen nan definisyon pi tradisyonèl pou prezans ki suiv 
angajman yon elèv nan aprantisaj ak ansèyman.   
  

• Yo defini "Prezan" kòm patisipe epi prezan vityèlman nan yon anviwònman espesifik aprantisaj vityèl 
pandan jou lekòl la pwograme yo, oswa patisipe nan kou yo pwograme yo. Se kapab antre nan 
enstriksyon anfoul oswa an tigwoup sou Zoom, patisipe nan tchèk elèv-pwofesè, fini leson ak kou pre-
anrejistre, oswa patisipe nan pwojè gwoup ak diskisyon nan yon anviwònman sou entènèt.  
 

• Yo defini "Absan"  kòm pa prezan pandan yon klas adistans, leson adistans, oswa tchèk pwofesè-elèv yo 
pwograme pandan jounen lekòl pwograme a.  

   
Fason yo bay nòt pou ane lekòl 2020-21 an  
  
Regleman lekòl yo pou bay nòt ap gen ladan nouvo mwayen elèv yo fè devwa nan modèl aprantisaj miks ak 
aprantisaj adistans . Sa vle di fleksiblite nan devwa, bay elèv yo diferan mwayen pou montre sa yo aprann.   
 
Y ap bay nòt dapre pwogrè ak pèfòmans akademik, lè yo konsidere tout ansanm travay elèv yo nan chak matyè. 
Ane sa a, chak lekòl chwazi pwòp echèl nòt yo pami plizyè opsyon ki gen ladan yon echèl 1-4, yon echèl 
nimerik (100 pwen), ak yon echèl alfabetik (A-D).   
 
Ou ka jwenn plis enfòmasyon sou kòman yo bay nòt nan schools.NYC.gov/messagesforfamilies/#grading.  
 
 
 

http://schools.nyc.gov/technicaltools
http://schools.nyc.gov/techsupport
http://schools.nyc.gov/devices
http://schools.nyc.gov/ipadfixes
http://schools.nyc.gov/internet
http://schools.nyc.gov/internet
http://schools.nyc.gov/remotechecklist
http://schools.nyc.gov/messagesforfamilies/#grading

Kòman pou bay konsantman w pou tès nan lekòl la   
 
Lè nou retounen nan aprantisaj anpèsòn, elèv, soti nan klas 1-12yèm ane yo pral patisipe nan tès oaza pou 
COVID-19 nan rès ane lekòl la. Tès regilye pou estaf ak elèv yo nan lekòl pèmèt nou kenbe lekòl nou yo ak tout 
kominote yo ansante ak ansekirite. Yo deja teste plis pase 57000 elèv atravè vil la. Pwosesis tès la rapid ak fasil, 
epi yo fè li avèk yon "prelèvman kout" (menm jan ak yon Q-tip) devan tou nen an. Longè prelèvman an ka 
varye, men se sèlman yon ti pòsyon ki antre nan pati devan nen an pou senk a 10 segonn.    
 
Pou asire yo teste pitit ou a, tanpri voye yon fòm konsantman pou tès la. Ou ka ranpli fòm konsantman an nan de 
fason byen fasil:     
 

1. Sou entènèt : Ranpli fòm lan sou entènèt avèk yon Kont lekòl Vil Nouyòk (New York City Schools 
Account) New York City Schools Account (NYCSA). Ale nan mystudent.nyc   

o Si w deja gen yon kont NYCSA ki lye avèk elèv ou a(yo): Log in, klike sou non elèv ou a, klike 
sou "Manage Account," epi apre, lè yon meni k ap deroule parèt, klike sou "Fòm Konsantman 
(Consent Forms)." Li paj la, epi chwazi opsyon konsantman an nan fen an pou elèv ou a.      

o Si ou poko gen yon kont  NYCSA: Ou ka kreye youn tousuit! Si lekòl ou a te ba w yon kòd pou 
kreye yon kont, ou ka kreye tout yon kont nan apeprè senk minit, epi apre, bay konsantman w jan 
nou dekri sa pi wo a. Si lekòl ou a pa t ba w  yon kòd kreyasyon kont, ou ka toujou bay konsantman 
ou tousuit lè w klike sou "Jere Konsantman (Manage Consent)" anba "COVID-19 Testing" ak 
ranpli enfòmasyon pou ou ak pou pitit ou a pou bay konsantman an.     
 

2. Fòm sou papye: Ranpli fòm sou papye a epi voye l tounen nan lekòl la. Yon fòm an PDF disponib nan 
10 lang nan schools.nyc.gov/covidtesting.   

 
Ou dwe soumèt konsantman ou nan premye jou pitit ou a reprann aprantisaj anpèsòn lan. Si ou te deja bay 
konsantman an pou yo teste pitit ou a, nou ankouraje w pou voye l ankò pou asire nou gen fòm ki pi ajou a nan 
dosye nou. 
 
Ou ka jwenn  plis enfòmasyon  anba Kesyon Moun Poze Souvan  (Frequently asked questions, FAQ) nan 
schools.nyc.gov/covidtesting.   
 

https://mystudent.nyc/
https://www.schools.nyc.gov/school-year-20-21/return-to-school-2020/health-and-safety/covid-19-testing
https://www.schools.nyc.gov/school-year-20-21/return-to-school-2020/health-and-safety/covid-19-testing

	Mizajou pou fanmi, 24 novanm 2020
	Aparèy pou aprantisaj adistans
	Obligasyon pou prezans nan enstriksyon adistans
	Fason yo bay nòt pou ane lekòl 2020-21 an
	Kòman pou bay konsantman w pou tès nan lekòl la




Accessibility Report


		Filename: 

		32079-update-for-families-november-24-2020-haitian-creole.pdf




		Report created by: 

		

		Organization: 

		




[Enter personal and organization information through the Preferences > Identity dialog.]


Summary


The checker found no problems in this document.


		Needs manual check: 2

		Passed manually: 0

		Failed manually: 0

		Skipped: 2

		Passed: 28

		Failed: 0




Detailed Report


		Document



		Rule Name		Status		Description

		Accessibility permission flag		Passed		Accessibility permission flag must be set

		Image-only PDF		Passed		Document is not image-only PDF

		Tagged PDF		Passed		Document is tagged PDF

		Logical Reading Order		Needs manual check		Document structure provides a logical reading order

		Primary language		Passed		Text language is specified

		Title		Passed		Document title is showing in title bar

		Bookmarks		Passed		Bookmarks are present in large documents

		Color contrast		Needs manual check		Document has appropriate color contrast

		Page Content



		Rule Name		Status		Description

		Tagged content		Passed		All page content is tagged

		Tagged annotations		Passed		All annotations are tagged

		Tab order		Passed		Tab order is consistent with structure order

		Character encoding		Passed		Reliable character encoding is provided

		Tagged multimedia		Passed		All multimedia objects are tagged

		Screen flicker		Passed		Page will not cause screen flicker

		Scripts		Passed		No inaccessible scripts

		Timed responses		Passed		Page does not require timed responses

		Navigation links		Passed		Navigation links are not repetitive

		Forms



		Rule Name		Status		Description

		Tagged form fields		Passed		All form fields are tagged

		Field descriptions		Passed		All form fields have description

		Alternate Text



		Rule Name		Status		Description

		Figures alternate text		Passed		Figures require alternate text

		Nested alternate text		Passed		Alternate text that will never be read

		Associated with content		Passed		Alternate text must be associated with some content

		Hides annotation		Passed		Alternate text should not hide annotation

		Other elements alternate text		Passed		Other elements that require alternate text

		Tables



		Rule Name		Status		Description

		Rows		Passed		TR must be a child of Table, THead, TBody, or TFoot

		TH and TD		Passed		TH and TD must be children of TR

		Headers		Passed		Tables should have headers

		Regularity		Passed		Tables must contain the same number of columns in each row and rows in each column

		Summary		Skipped		Tables must have a summary

		Lists



		Rule Name		Status		Description

		List items		Passed		LI must be a child of L

		Lbl and LBody		Passed		Lbl and LBody must be children of LI

		Headings



		Rule Name		Status		Description

		Appropriate nesting		Skipped		Appropriate nesting






Back to Top


